
Aurkeztu da Nafarroako Gobernuak 2007ko San Fermin jaietarako antolatutako hiritar segurtasun dispositiboa 
Asteazkena, 2007ko uztailaren 4a. Lehendakaritza, Justizia eta Barne kontseilariak, Javier Caballero Martínez, gaur goizean Nafarroako Larrialdietako Agentziako (NLA) bulegoetan, Iruñeko Agoitz kalean, aurkeztu du Nafarroako Gobernuak San Fermin jaietarako antolatutako hiritar segurtasun dispositiboa. 

Aipatutako dispositiboan (jai horiek direla eta abian jarritako Iruñeko Babes Zibileko Plan Bereziaren barne sartzen da), bai Foruzaingoa eta bai Nafarroako Larrialdietako Agentziak efektibo eta baliabide ugari ekarriko dituzte jaiak normaltasunez garatu ahal izateko, hiritar guztien segurtasuna eta askatasuna bermatuz.
Caballero kontseilariak azpimarratu ditu abian jarritako NLAko bulego berriak eta Sos Nafarroa 112 koordinazio zentroa, zehazki. Horietan, San Fermin jaietan, segurtasun eta larrialdietako dispositibo desberdinen koordinazioaren zentro neuralgikoa garatuko da, eta nabarmendu du "hiritar guztiek, edozein gertaeraren aurrean, 112 telefonora jo dezaketela, bertatik, jazoera bakoitza artatzeko beharrezko baliabide guztiak aktibatuko baitira”. 
Guztira, 350 foruzain izango dira egunero Iruñeko kaleetan 

San Fermin jaietarako Foruzaingoaren dispositibo bereziak egunero 350 efektibo baino gehiago mobilizatuko ditu goizeko, arratsaldeko eta gaueko txandetan, funtsezko bost helburuekin: bideko segurtasuna bermatzea Iruñera daramaten errepideen erregulazioaren eta zaintzaren bidez, Guardia Zibila eta Udaltzaingoaren laguntzarekin; hiritarren segurtasuna bermatzea; segurtasuna sendotzea jaietako ekintza zehatzetan arriskua izategatik; delituen eta salaketen ikerketari bide ematea, hiritarrak arreta hurbila eta eraginkorra jasotzea bermatuz; eta, azkenik, zezen ikuskizunen administrazio poliziaren zereginak burutzea, Zezen Plazaren beraren barne eta kanpo segurtasuneko berezko lanez gain, Miserikordia Etxeak berak ondorio horretarako eskaintzen dituen zerbitzuen laguntzarekin.  
Zabaldutako errekurtsoei dagokienez, nobedade nagusiena Iruñeko Udaltzaingoari eta Poliziako Gorputz Nazionalari lagunduko dion hiritar segurtasun arloko dispositibo handia izango da. Hiritar Esku-hartze eta Babes sailetako agenteek oinez eta ibilgailuz patruilatuko dute, eguneko 24 orduz, jaiaren erdigunean (Gaztelu Plaza, Sarasate Pasealekua, Estafeta - Alde Zaharra eta Bigarren Zabalgunea). Horrekin, prebentziozko zaintza sendotu eta hiritarrek edo ofizioz egindako eskakizunen aurrean jardun nahi da. 
Hiritarrenganako arretarekin lotutako beste indar gunetako bat Nafarroako Jauregiko HIritarrenganako Arretako Bulegoa da, Gaztelu Plazako arkupetan. Aipatutako bulegoak bost postu izango ditu, eta horietan, goizeko, arratsaldeko eta gaueko txandetan, uztailaren 6 eta 15 artean, artatuko dira poliziaren esku-hartzea beharrezkoa duten intzidentziak. Akatsen edo delituen batzordearen salaketak jasotzeaz gain, bulego horietatik Iruñeko Udalaren Hiritarren Babes Arloarekin batera, galdutako objektuen bilketan lagunduko da. 
Foruzaingoaren Agenteak goizero, Iruñeko Udaltzaingoaren laguntzarekin, entzierroa antolatzeaz arduratuko dira, Tejeria-Telefonica-Zezen Plazako zatian, eta arratsaldez, berriz, Foruzaingoak (Joko eta Ikuskizunen Dibisioa) zezen jaiak behar bezala garatzeaz eta ordena kalean zein Zezen Plazan mantentzearen alde egingo du. Azpimarratu behar da Foruzaingoak San Fermin jaietako Zezen Azokan Foruzaingoak garatzen duen Aginte Ordezkariaren berezko zereginak, laburbilduz, honako akten bitartez garatuko dira: lehorreratzea, abelburuak pisatzea, albaitariekin batera azterketa egitea, sortak zozketatzea, abelburuak baztertzea, ezten-hagak ikuskatzea, banderillak eta bularrekoak, Presidentea laguntzea korridan, ordena kalearen barruan, entregatutako sariak kontrolatzea eta  Nafarroako Zezen Araudiaren arau-hausteak salatzea. 
Era berean, Zezen Plazaren inguruak kontrolatuko dira zezen korridarako sarrerak berriz ez saltzeko. Legez kanpoko jarduera hori atzemanez gero, sarrerak salaketa aktaren bidez hartuko dira, eta ondoren Iruñeko Udalera bidaliko da dagokion espedientea ireki ahal izateko. 
Bestalde, Trafiko Dibisioaren berrogei patruilek Nafarroako hiriburuan sartzeko errepide nagusiak zainduko dituzte eta alkoholemia ea beste drogetako prebentzio dispositiboak ezarriko dituzte, baita abiadura kontrolekoak ere, jaietako egun guztien 24 ordutan (uztailaren 5etik 15era arte, biak barne). Horretaz gain, radar bitarteko abiadura kontrolek ere garrantzi berezia izango dute, bai estatikoak eta bai patruila ibilgailuetako eta kamuflatuetako dinamikoak. Gainontzeko kontrolak -garraioak, bide segurtasuna- ohikoak izango dira, Iruñeko inguruetan eta eraginpeko zonaldean zentratuta izan arren. 
Foruzaingoaren jarduera 2006. urteko San Fermin jaietan

Iaz, Foruzaingoaren dibisio desberdinek burututako lanak honako zifra eman zituen: 60 atxilotu delitu desberdinengatik, eta horien artean 14 drogen trafikoarengatik, 15 desobedientziarengatik, 13 lapurretengatik eta 5 desordena publikoarengatik. Gainontzekoak erasoak, lapurretak, tratu txarrak, lesioak, etab.... izan ziren. Era berean, 652 atestatu izapidetu eta dagozkion auzietara igorri ziren. 

Administrazio salaketen atalean, 1.105 gauzatu ziren, eta horietatik 374 bide segurtasuneko arloari buruzko arau-hausteengatik izan ziren (alkoholemiak kontuan hartu gabe), 47 alkoholaren eraginpean gidatzeagatik, 39 zezen sarrerak berriz saltzeko jarduerengatik, 493 osasun araudia hausteagatik eta, hain zuzen ere, bide publikoan pixa egitegatik, 44 zezen ikuskizunen araudia haustegatik, 103 drogak hartzeagatik edo edukitzegatik bide publikoan eta 5 legez kanpoko kanpaldiengatik. 1.753 alkoholemia egin ziren errepidean 54 trafiko kontroletan, horietatik 51 positibo izan ziren (4 atxilotu eta 47 administrazio mailan salatutakoak). Era berena, beste 791 alkoholemia egin ziren Iruñeko Udaltzaingoarekin batera. Horretaz gain, bidean 53 gidari lagundu ziren, hainbat ziorengatik eta galdutako 602 objektu bildu eta kudeatu ziren.  
Osasun laguntzaren koordinazioa entzierroetan eta bestelako larrialdietan 
             Bestalde, Nafarroako Gobernuaren Nafarroako Larrialdietako Agentziak (NLA) San Fermin jaietako osasun laguntza koordinatuko du. Sos Nafarroa 112 koordinazio zentroa ibilbideko postuekin konektatuta izango da eta hura osasun laguntza antolatzeaz eta zaurituak osasun etxe desberdinetara eramateaz arduratuko da, laguntza gune desberdinetik jasotzen den informazioaren arabera.  

Nafarroako Larrialdietako Agentziaren helburuak, zaurituak lekuz aldatzeari dagokionez, hauek izango dira: zauritu larrienak ospitaletara iristen diren lehenengoak izatea; ospitale bakoitzera euren ezaugarri teknikoen araberako zaurituak iristea eta zaurien banaketa modu orekatuan egitea.
Sos Nafarroa 112 koordinazio zentrora igorri beharreko informazioa bat egiteko helburuarekin, gaixoak, euren patologiaren arabera, honela sailkatuko dira:

             - zauritu arinak (kode berdea): kontusioak dituzten gaixoak, zaintiratuak, adarrak eragindako zauriak, etab. Ez badago zauritu larriagorik, General Solchaga Anbulatoriora eramango dituzte, 112 koordinazio zentroari aurretik jakinarazita.
             - hain larri ez dauden zaurituak (kode horia): hausturak, luxazioak, konplikaziorik gabeko adarrak eragindako zauriak, etab. Ez badago gaixo larriagorik ospitale batera eramango dira 112 koordinazio zentroak adierazten duen unean.

             - zauritu larriak eta oso larriak (kode gorria): politraumatismoak, burezurreko traumatismo larriak, adarrak toraxen edo abdomenean edo beste ataletan eragindako zauriak odol-hauste handiarekin, lesio garrantzitsuak dituzten gaixoak edo bizitza arriskuan jartzen duten egoera hemodinamikoan dauden gaixoak. 112. koordinazio zentroak adierazitako ospitalera berehala eramango dira. Oro har, buruko eta toraxeko lesioak dituzten eta zauri baskularrak dituzten gaixo larriak Nafarroako Ospitalera eramango dira eta abdomenen edo gorputz adarretan zauriak dituztenak, berriz, Virgen del Camino Ospitalera. 
 
Entzierroetako laguntzaz gain, Nafarroako Larrialdietako Agentziatik, Gurutze Gorriak eta DYA-k, jaietako ekitaldiak direla eta, eskainitako osasun laguntzaren dispositiboak ere koordinatuko dira. 
             Era berean, LNA-k bere su-hiltzaileen zerbitzuaren bidez, jarduera plan bat antolatu dute San Fermin jaietako gauetan bilduma piroteknikoak erretzegatik eragin daitezkeen gertakariei aurre egiteko. 
LNAko jarduera 2006ko San Fermin jaietan
Iazko San Fermin jaietan, Sos Nafarroa 112 koordinazio zentroak guztira hiritarren 26.366 dei jaso zituen. Horien ondorioz, osasun zerbitzuen, babes zibilaren eta hiritar segurtasunaren 6.826 esku-hartze eragin ziren.  

Hain zuzen ere, guztira anbulantzietako 684 mobilizazio erregistratu ziren, horietatik 269 ez ziren lekuz aldatu behar izan, beraz nahikoa izan zen gertaeren lekuan laguntza eskaintzea; 233 alditan, gaixoa Nafarroak Ospitalera edo Virgen del Camino Ospitalera eraman behar izan ziren; 86 kasuetan hiritarrak Vázquez de Mella Eskolan instalatutako osasun etxera eraman behar izan ziren; 79 kasutan, gaixoak General Solchaga Anbulatoriora deribatu ziren; eta gainontzeko 17 kasutan, deribazio zentroak beste batzuk izan ziren.  

Mobilizatutako anbulantziak mugitu ziren zonaldeen arabera, azpimarratu behar da esku-hartzeen erdia Iruñeko Alde Zaharrean izan zirela (359 laguntza, %52,5), beste 201 Bigarren Zabalgunean (%29,4) eta 83 gehiago San Juan auzoan (%12,1). Aipatutako zonaldetik kanpo eskainitako laguntzak oso urriak izan ziren (41 kasu).
Orduko Nafarroako Su-hiltzaileen Partzuergoak (gaur NLAko Su-hiltzaileen Zerbitzua), bestalde, jaietan hiritarren 145 eskakizunei erantzun zieten Nafarroako hiriburuan eta herri mugakideetan. 

